Diskursu MOP Iha Seminariu
Abertura Ba Komemorasaun Loron
Funsaun Publiku Ba Dala-1V

Kolegas membrus Oitavu Governu Konstitusional,
Prezidente Komisaun da Funsaun Publika no Komisariu sira,
Excelensias Senhores Embaixadores no Xefe Misaun Sira,
Senhores Juis Administrador Tribunal Rekursu,

Senhores Sekretdriu Jeral, Direitores Jerais no Nasonal,
Partisipante hotu iha Semindriu ohin loron,

Seinoras no seinores,

Dadeer di‘ak no loron kmanek ba ita hotu .....

Iha biban ida-ne’e, ha’'u hakarak hato’o ha'u-nia vizaun badak kona-ba
“Fortalesimentu Lideransa no Jestaun” relasiona ba hadi‘a prestasaun servisu

publiku no dezenvolvimentu infraestruturas bazikas iha Timor-Leste.”

Administrasaun Publika normalmente sentraliza nia funsionamentu iha
postura estabilidade, realizasaun no orientasaun politika, ne’ebé mak
determina partisaun no “atribuisaun kompeténsias”, no mos estabelese regras
administrasaun rekursu ne'ebé utiliza iha kualkér instituisaun. Realidade
hatudu katak enkuadramentu mak derije servisu publiku nian, ne‘ebé
konsagra ona iha lei organika no normas seluk ne’ebé estabelesidu, hodi

administra rekursu umanu, finanséiru no material.

Através atendimentu publiku, ita komprende katak Administrasaun Publika,
sai nu’udar pontu prinsipal, ne’ebé liga implementasaun politika, husi membru

governu, no nia estrutura tomak. Povu mak utiliza infraestruturas bazikas,



ne'ebé konstrui bazeia ba nia funsionamentu. Funsaun bazika Administrasaun
Publika nian mak, Politika Publiku ka Public Policy, ne’ebé akompafia no avalia
implementasaun prestasaun servisu no mos prosesu hakbi'it regras no norma

sira.

Iha interdependénsia entre podér politika ho administrasaun publika. Boa
Administrasaun labele eziste, enkuantu laiha governasaun ne'ebé di‘ak.
Nune’e mos, sei laiha governasaun di‘ak, karik laiha administrasaun ne’ebé
saudavel. Administrasaun ne’ebé saudavel, tenke iha boa administrasaun,
ne'ebé inkorpora valores sira hanesan: esperiénsia, kompeténsia akadémika,

téknika no méds motivasaun ne'ebé atribuidu husi podér politiku.

Seifioras no senores sira,

Administrasaun Publika ne’ebé dinamika, progresiva no produtiva, s6 bele
alkansa liuhosi formasaun profisional ba funsionarius no ajentes tomak,
bazeia ba seitores no areas servisu ne'ebé, espesifiku iha kada funsionariu.
Individu ne’ebé envolve iha Administrasaun Publika, obrigatoriamente, tenke
iha kompromisu atu obedese regras funsionamentu administrasaun. Kada
individu tenke dinamiku no kreativu, bainhira dezempefia nia knaar, nune'e
bele produs rezultadus ne’ebé fé duni benefisiu ba interese publiku. Pontu
importante hirak ne’ebé ha'u temi, mak sai nu’udar sasukat ba susesu
funsionamentu publiku, inklui manéira oinsa atu jere ita-nia infraestruturas
bazikas, ho efisiénsia no efikasia através pilar 3 fundamentdl hanesan tuir
mai:

1) Baze legal no prosedimentu ne’ebé klaru, hodi ajuda ita-nia funsionariu
publiku sira atu hatene, " saida”, “ ba sé”, ™ oinsa”, ™ bainhira”, no “iha fatin
ne'ebé” hodi hala’o sira-nia knaar no atividades.

2) Vizaun kona-ba jestaun rekursu umanu ne'ebé efikas, efisente, no justu
bazeia ba podér politiku ne’ebé iha relasaun ho Administrasaun Publika.

Nune’e mos relasaun entre irarkia ho dirijentes no funsionarius iha



Administrasaun Publika, tenke integra konfiansa, méritu, kapasidade no

profisionalizmu.

3) Kontinuasaun formasaun ba funsionarius no ajentes administrasaun iha
area jeral sira Administrasaun Publika, inklui area espesifikas ne’ebé kada

funsionariu dezempefa.

Seinoras no seinores,

Timor-Leste nu’udar pais joven, ne'ebé iha hela faze konstrusaun
infraestrutura bazika, ida-ne’e hanesan knaar administrasaun publika nian,

atu hatan ba reklamasoens no ezijénsia husi populasaun sira.

Fortalesimentu ne’ebé temi iha leten, sai nu’udar prioridade tanba pilar 3 ne'e
mak fornese kualidade servisu, tanba servisu publiku mak jere ita-nia

infraestruturas bazikas nasaun nian.

Pilar dahuluk mak hadi'a norma sira ne’ebé, regula administrasaun publika
hanesan parte importante ba jestaun Rekursu Estadu nian. Lejislasaun la’és
de’it ajuda kria padraun ba konstrusaun, operasaun, manutensaun no
supervizaun infraestrutura bazikas, maibé regula mds fornesimentu “bee-
moos” “eletrisidade” no “saneamentu” através rodaviarias. Nune’e mos,
estabelese regra planeamentu urbanu, lisensiamentu no fiskalizasaun
konstrusaun privada sira, hodi promove estrutura sidade ne'ebé saudavel no
iha valdr artistiku. Funsionariu sira tenke la’o tuir modelu no mekanizmu
servisu ne'ebé, kualitativu no uniforme atu bele atrai investidores sira atu
investe iha Timor Leste. Tanba ne'e, kualidade infraestruturas bazika, ezije
esforsu no obriga setdér publiku no privadu, atu hadi'a la’ds de'it infrastuturas
bazikas, maibé kualidade rekursu umanu, ne’ebé sai nu'udar operaddr ba

makina atendimentu publiku.

Pilar daruak, foka liu kona-ba Administrasaun Publika, nu’udar unidade
konjunta, funsiona hanesan ritmus ba orientasaun no implemantasaun politika
ne'ebé efisiente no efikas. Unidade konjunta eziste automatikamente, husi

regulamentasaun no moés orientasaun téknika, husi dirijentes ne’ebé organiza,



orienta no motiva nia estrutura no funsionariu sira. Konfiansa ne’ebé atribui
tenke estabelese bazeia ba sentidu efisiénsia servisu organizasaun nian,
hanesan respostas efikds ba espetativa superiores inklui profisionalizmu,
kofiesimentu kona-ba prosesu, normas no oinsa kria mekanizmu atu evita
duplikasoens ezekusaun servisu funsaun publika nian. Tanba ne’e, importante
mos atu fo apresiasaun ba funsionariu sira ne'ebé, kumpri sira-nia devér,
obrigasaun no demonstra proatividade no entuziazmu bainhira dezempena
sira-nia knaar. Dalaruma pelu kontrariu, akontese deskonfiansa, injustisa,
dezmotivasaun ne‘ebé halo funsionariu sira hadok-an husi podér politiku,
ne'ebé iha loron ikus fé impaktu negativu iha komunikasaun no kooperasaun
ba efikasia no efisiénsia servisu publiku nian. Ita hotu espera katak ita ida-

idak sei halo esforsu atu prevene sitausaun hanesan ne'e.

Dirijente administrasaun publika nu’udar titular politika, enviziona, funsionariu
sira demonstra kredibilidade no integridade, atu simu no ezekuta orientasoens
ho efisiénsia no efikasia, bazeia ba regras hodi salvaguarda politika dirijente
administrasaun publika nian, atu nune’e bele realiza duni kompromisu sira no

projetus politikus molok nia mandatu remata.

Seinoras no seinores,

Pilar datoluk kontempla realizasaun formasaun téknika ne'ebé, vital ba
kuadrus administrasaun publika.

Presiza rekursu umanu ne’ebé adekuadu adapta tuir ritmu dezenvolvimentu
teknolojia nian, atu fasilita prestasaun servisu ne’ebé di‘ak, no responde ba
nesesidade populasaun iha pais laran.

Kuadrus sira ne'ebé presta servisus bazikus husi Ministériu sira, liuhosi
Ministériu Obras Publikas, presizamente tuir formasaun, através utiliza
ezemplu sira di‘ak husi nasoens dezenvolvidas sira, no liuhosi aprende erru
ne'ebé sira komete, atu ajuda ita la bele repete erru hirak hanesan, iha ita-nia
rai.



Ita hotu komprende katak, estadu mak sai nu’udar reguladdr ba servisu sira
ne'ebé, estadu rasik ezekuta. Kuadrus sira mak aplika sira-nia kofesimentu,
hodi presta servisu ne’ebé di'ak ba povu, tanba povu nu’udar benefisiariu

merese duni hetan benefisiu husi atendimentu publiku.

Realidade hatudu katak, jestaun infraestruturas bazikas sempre depende ba
kbi'it Administrasaun Publika, no kada funsionariu publiku, atu presta
dezempefiu ne’ebé di'ak hodi atende povu sira-nia nesesidade.

Seinoras no seinores,

Ikus liu, ha'u hakarak hato’o ha’u-nia agradesimentu espesial ba Funsionariu
Publiku sira, no ajentes Administrasaun Publika tomak, ba imi-nia dedikasaun
no esforsu ne'ebé imi presta, hodi atende nesesidade publiku nian. Imi-nia
prestasaun servisu ne'ebé di‘ak, sei kontribui ba hadi'a kualidade vida povu no
nasaun nian. Ha'u espera katak durante ha’u-nia mandatu, ha'u bele f6
resposta ba imi tomak nia espetativa. Mehi ida-ne’e sei la konsege alkansa,
enkuantu ita la servisu hamutuk ho boa fé, servisu nu’udar ekipa ida ne’ebé
forte no sdélidu, hodi bele kontribui ba atinje kualidade vida ne'ebé di‘ak,

ne'ebé povu merese duni atu hetan.
Obrigadu barak ba ita boot sira nia atensaun!

Edifisiu MPF, Aitarak-Laran, Dili, 9 de Jullu 2018

